
眞人邵元節卒贈少師謚文康榮靜

　〈上世貞曰方士之有謚也自　世宗始也謚而四字涇尺而使方士得之則益淫也或云初死時內閣擬二謚〉

　〈御在俱用耳〉

尙書許瓚等各疏請止南幸不允王廷相特疏諫詞甚懇

至　上第以有旨答之○命皇太子監國以宣城伯衛錞

等大學士顧鼎臣張瓚等協守○乙卯駕發京師

三月丁卯夜半行宫火延及御寢　帝遑遽莫知所避錦

衣陸炳排關入負　帝出焰中閹婢有焚死者越三百乃

行次亢村行殿復人　帝大怒乃逮繫撫按三司官下詔

獄有司擊以示儆○遣駙馬鄔景和往祭漢世祖諸葛亮

羊祐及武當山神○庚寅駕抵承天府舍舊邸卿雲宮謁

皇考于隆慶殿辛巳駕幸純德山降輦稽首騎登山陵立

表于寢陵之北命改營製詩焉甲申享上帝于龍飛殿奉

皇考配時守制侍讀廖道南獻南巡江漢賦命付史館閱

陵畢以大享禮成御龍飛殿朝賀頒詔天下壬辰駕發承

天製思恩賦念所經供億良苦賜免承天府田租三年湖

廣河南有差

四月御史謝少南言慶都縣有堯母墓失于紀載今乘輿

親臨乞建廟祀載祀典從之○壬子上還京師

五月初上幸大峪山閱工內閣以居守敕稿進覽遲緩

--

上因責言不敬言具疏引罪　上怒日夏言欺慢不恭月

選宮寮不愜人望密疏違式不鈐賜印其速以印章倂㦄

年諭劄繳進母匿革其勳階少師令致仕尋召還爲少傅

復入內閣○奉章聖皇太后梓宫詣承天合葬干睿宗獻

皇帝之陵　上諭禮部曰南巡因謁陵寢及視大峪已畢

然峪地空凄豈如純山完美決奉慈駕南祔五月初二日

又奉　聖諭恭奉慈宮引發吉日用今月十七日子時奠

獻使等官仍用原定官員一應禮儀亦且用原定者如有

增損臨時酌擬但改水程奉梓宫行是日梓宮由德勝門

外東行至通州輔臣顧鼎臣題主次日成國公朱希忠奉

主還京梓宮遂登舟○建　聖諭于承天府榜其城樓曰

顯親達孝之城

六月敕咸寧侯仇鸞總督軍務兵部尙書毛伯溫參賛軍

務征討安南○雷震奉天殿左吻命修省○命東宫啟本

如永樂初例

七月頒賜御製大狩龍飛錄于文武羣臣及各王府○二

聖梓宫合葬顯陵

八月勳輔大臣以獻皇后神主升祔廟享禮成上表奉慰

○帝諭輔臣曰朕欲命東宫攝國靜攝一二年卽可親政

太僕卿楊最疏云聖諭至此不過信方士調攝耳黃白之

